Onrus

Watter onrus in my hart

dowwe ongekende smart ?

Dit broei in my tot iets moet breek

dis of iets in my hart in steek.

Uit my gemoed wyk die rus

ek bly steeds van die dowwe pyn bewus.

My verstand maal en maal

om telkens die probleem  weer te haal.

En tog weet ek nie watter ding

is dit wat sulke onrus bring.

Soos branders skuim en roer en sand

laat opkook tot dit breek op strand.

Is dit net dwase denke van my

wat my siel so bloots kan ry ?

ls dit gevoelens diep verskuil

wat my  teister tot ek wil huil ?

Of is daar 'n roep in my hart

Wat keer en sê : Oppas vir smart !

Is dit dalk 'n stem wat smeek:

Oppas , êrens is 'n dolk versteek !

Soos nooit is ek vreemd vir self

want soos ek wanhopig dieper delf

bly die antwoord my ontwyk

soos 'n blinde wie se oë nie kyk.

Sal dit help Heer as ek sterf

sodat ek in U ruimtes swerf ?

Kan ek Heer maar net op U vertrou ?

Ag help my Heer, help my gou I

